
〈孤危。不日而後。朝廷遣給事中徐禧内侍李舜舉。馳馹至延。體量利害。時元豐五年七月也。禧等至延。與括同相度意合。即奏言如括奏議。朝廷許〉

〈之。然永洛者。在米脂川之西。宥州之東。附横山之脅。二面皆重岡複嶺。惟路可通車馬。盖夏人必爭之地。又城中無井泉。惟城有無定河。浸瀆之餘。〉

〈可以汲食。故諸將顔以爲不然。而禧括等貪功生事。决意城之。及禧等來。親授御劄。自經略安撫使种諤而下盡受制方大會府庭。出御劄以示。諸〉

〈將皆駭然失色。總管曲珍而下。唯唯不敢異議。惟种諤極言不可。禧怒以諸諤曰君不畏死。而敢沮機事耶。諤曰。城之則必敗。敗即死。拒節制亦死。〉

〈死於此。猶愈於䘮國師而淪異域也。禧弗可屈。即奏諤跋扈異議。不可與偕徃。有詔留諤守延州。八月甲子。禧舜舉及括等率蕃漢十餘。將凡八萬〉

〈兵。役夫荷粮者倍之。於是李清將前軍。本路將官吕政佐之。曲珍將中軍。髙氷能佐之。王湛將後軍。景思𧨏佐之。李稷主運餉治版築謀畫進退。悉〉

〈决於禧。括及舜舉輿聞而已。戊辰至永洛。環兵外向。旬有二日而城立。乃留珍等諸將以守。兼護役作。制樓櫓而禧括舜舉及其幙府官屬率牙兵〉

〈八萬人先歸。至米脂。珍遣人来告。夏人至矣。初賊聞王師之城也其用事者以爲此城不爭。則横山盡爲漢有靈夏爲存亡所係要害。當以死捍之〉

〈又如諤不在軍中。益無所憚。於是悉發境内引弓之民。誘召吐蕃諸處兵以爲不廷。又乞於契丹步騎三十萬。欲以全兵取勝。以報朝廷五路之役。〉

〈前嵗大舉兵。時鄜延兵隷惟諤麾下最有功克米脂。取白豹。襲金湯葮蘆等戍。斬首數千。旣屢勝。兵將驕甚。𦕑大敵如兒女。果敢弗怯。而禧輕佻。常〉

〈自擬古名將。逮間賊至。笑謂郝者曰。點羌敢送死乎。罔語括曰。公帥臣萬一不可貽圖羞。僕與李常侍。䝉上所遣。顓屬以邊事。義當徃彼拒敵。死生〉

〈以之。遂今左右鞭馬率舜舉以行。舜舉不欲徃。强之即與俱且約括曰緩急相敕。括諾。即行。時九月癸巳也。禧至永洛。賊兵尚遥翌日凌晨與諸將〉

〈會于西門觀賊。諸將請撃之以挫賊。而髙永能者語尤切。曰羌性猶犬。不意而輙加笞叱。則氣折而不能害人。若遲疑不斷以作其狂突。則痸嗾撲〉

〈緣。無所不至。今其先來者皆精兵。欲以當我。可速與戰。戰則獸駭烏散。後有重兵。亦不敢跬步進。此賊之常勢也。其塵坌障天。必有數千萬。使其俱〉

〈至。則衆寡不支。大事去矣。永能者。屬部蕃將。年七十餘。結髮以来幾百戰。沈重謀略。生四男皆拳健善騎射。羌人裳畏之。諸。將頗以永能言爲善。惟〉


〈禧不聴。永能怏怏而退。謂其子曰。吾不知死所矣日亭午賊騎稍過禧今出戰於是王師七萬陣於城下。禧與舜舉坐譙門。自執大黄旗。謂諸將曰。〉

